
YOQILG’I, ELEKTR ENERGIYA SARFLARI VA POYEZDLAR

Annotatsiya: Ushbu maqolada “O‘zbekiston temir yo‘llari” AJ da poyezdlarga beriladigan
ogohlantirishlarni poyezdlarning yurish tezligi, yoqilg’i va elektr energiyasi sarfi
hisoblari keltirilgan. Poyezdlarning harakat xavfsizligi qoidalari va tashish
ishlarini havfsiz tashkil gilishda ogohlantirishlarning berilgan vaqgtdan uni bekor
qilinguncha bo‘lgan davr muhim davr hisoblanadi.

Avtomatlashtirilgan tizim barcha turdagi yo‘qotishlarni kamaytirishga va
poyezdlarning grfikda belgilangan vaqgtda yurishiga zamin.

Kalit so‘zlar: Harakat havfsizligi, tashish ko‘rsatkichlari, ogohlantirish, elektr energiyasi,
yoqilg’i, texnik holat, yuk tashish, yuk aylanmasi, elektrlashtirilgan uchastka,
avtomatlashtirilgan tizim.

Bugungi kunda O‘zbekiston temir yo‘llari yuk va yo‘lovchilarni tashish
bo‘yicha boshqa transport turlari bilan solishtiradigan bo‘lsak, yuk va yo‘lovchilarni
tashish ko‘rsatkichlari yuqori ekanligiga guvox bo‘lishimiz mumkin.

Kuzatuvlar natijasi shuni ko‘rsatdiki temir yo‘l transporti tashish jarayonlarini
yuk va yo‘lovchilarni xavfsiz oz manziliga yetkazishda, tashish rejalarini
bajarilishi, temir yo‘lning texnik holati, harakat tarkiblarining doimo soz holatda
bo‘lishini taqazo etadi [1]. Temir yo‘l transporti yuk aylanmasini 1-rasmda
ko‘rishimiz mumkin.

1-rasm. Temir yo ‘l transportida yuk tashish hajmi 2020-2021 yillar kesimida.

Temir yo‘l transportining texnik holati — bu butun temir yo‘l uchastkalarining,
stansiya, razyezd, peregonlarida poyezdlar harakatini tashkil etish uchun temir
yo‘lning yer osti va yer usti qurilmalari yo‘l, strelkali o‘tkazgich, svetafor, elektr
kontakt tarmoqlari va x.k. larning beto‘xtov ishlashini tushunishimiz mumkin.

Ushbu jarayonni uzluksiz tashkil qilish uchun temir yo‘l transportining quyidagi
korhonalari, yo‘l xo‘jaligi, elektr ta’minoti xo‘jaligi, aloqa va signallashtirish
xo‘jaligi  hodimlari temir yo‘l transportining texnik holatiga ma’sul
hisoblanadi[2,3].

Harakat tarkiblarining soz holati — bu lokomotiv xo‘jaligi, vagon xo‘jaligi,
vagon va lokomotivlarni ta’mirlash depolarini tushunish mumkin. Harakat
tarkiblarini sozligini lokomotiv va vagon depolprida texnik ko‘rikdan keyin, joriy
va kapital ta’mirlash ishlari uzluksiz amalga oshirilib, harakat tarkiblarining
faoliyati yo‘lga qo‘yilmoqda.

Yugqorilardan ko‘rinib turibdiki temir yo‘l transportining texnik va harakat
tarkiblarining soz holatda bo‘lishi poyezdlarning beto‘xtov harakatlanishi yuk va
yo‘lovchi poyezdlarning 0‘z vaqtida manziliga xavfsiz poyezdlar harakati grafigidan
chigmagan holda yetib olishiga xizmat giladi[4].

Poyezdlarning harakat grafigida yurishiga ta’sir qiluvchi bir nechta omillar
mavjud.

Ushbu omillardan biri bu poyezdlarga beriladigan tezlikni cheklash bo‘yicha
beriladigan ogohlantirishlar hisoblanadi. Tezlikni cheklash uchun beriladigan
ogohlantirishlar — bu yo‘l xo‘jaligi, elektr ta’minoti xo‘jaligi, aloga va
signallashtirish xo‘jaligi korxonalarida kuzatiladigan texnik nosozliklar asosida
nosozlikning darajasidan kelib chigib poyezdlarning belgilangan piket
kilometrlarida tezligini pasaytirgan holatda o‘tishini taqozo etuvchi jarayon
hisoblanadi. Poyezdlarning uchastka bo‘ylab harakatlanishida tezlikni kamaytirgan
holatda o‘tishi uchastkaning poyezd o‘tkazish qobiliyatining kamayishiga olib
keladi[5].

Poyezd o‘tkazish qobiliyatining kamayishi iqtisodiy tarafdan juda katta
yo‘qotishlarga olib keladi ular quyida keltirilgan:

- elektr energiya sarfining ortishi;

- vagonlar turish vagtining ortishi;

- harakat tarkiblarining texnik holatiga;

- yoqilg‘i sarfining ortishi.

Quyida A bekatdan B bekatgacha 100 km masofa bo‘lsa teplavoz va
elektravozlarning yoqilg’i, elektr energiyasini ogohlantirishlarsiz va ogohlantirshlar
bilan harakatlanganda yoqilg’i sarflarini ko’rib chiqamiz. Og’irligi 3000 tonna
bo‘lgan poyezd 1 km masofani bosib o‘tish uchun 5,4 kg/km yoqilg’i sarflaydi va
quyidagicha ifodalanadi:

St=5,4-100=540 kg

Misol uchun ogohlantirishsiz 100 km masofani 2TE10M seryali teplavozi
umumiy vazni 198 tonna yoqilg’i zaxirasi 6300 kg, ogohlantirishsiz 100 km
masofani 1 soatda bosib o‘tsa 540 kg yoqilg’1 sarflaydi.

1-jadval
2TE10M seriyali teplavozi harakat davomida ogohlantirishlar bilan
harakatlanganda yurish vagqti ortishining yoqilg’i sarfiga ta’siri
Vaqt sarfi, soat 1 1.5 2 2.5 3

Yoqilg’i sarfi,| 540 | 810 | 1080 | 1350 | 1620
kg
A bekatdan B bekatgacha 100 km masofa bo‘lsa VL80S elektravozi maksimal
tezligi 110 km/s ni tashkil umumiy og’irligi 192 tonna, 1 soatda elektr energiya sarfi
6520 kVt tashkil giladi.
Agarda poyezd ogohlantirishlar bilann harakatlanganda o‘z-o‘zidan vaqt va
yoqilg’i sarfi ham oshadi va 2-rasmda keltirilgan.

2-rasm. Ogohlantirishlarni poyezdlarning yurish vaqtiga, elektr energiyasi va yoqilg’i sarfiga
ta’siri

2-jadval
VL80S seriyali elektravozi harakat davomida ogohlantirishlar bilan
harakatlanganda yurish vaqti ortishining elektr energiyasi sarfiga ta’siri

Vaqt sarfi, soat 1 |15 2 2.5 3
Elektr energiya sarfi, | 540 | 810 | 1080 | 1350 | 1620
kVt

Xulosa qilib shuni aytish mumkinki, poyezdlarga berilgan ogohlantirishlarni
nafagat poyezdlarning harakat grafikdan chigib ketishiga, balki elektrlashtirilgan
uchastkalarda elektr energiyasi sarfining oshishiga, elektrlashtirilmagan
uchastkalarda yoqilg’i sarfining oshishiga olib keladi. Yo‘qotishlarning barchasi
iqtisodiy tarafdan qaralganda sarf xarajatlar miqdori oshib ketadi, yo‘qotishlarni
kamytirish uchun ogohlantirishlarni berish va uni bekor qilish tizimini
avtomatlashtirishni tagazo etadi. Avtomatlashtirilgan tizim xabarlar almashinish
jarayonlarini tezlashishiga va yuqori samaradorlikka erishish imkonini beradi.

